
				এই পাতাটির মুদ্রণ সংশোধন করা প্রয়োজন। 
দিয়া বন-কলমী, নাটা-কঁাটা, ময়না-ঝোপের ভিতর দিয়া চলিতে চলিতে কোথায় কোনদিকে লইয়া গিয়া ফেলিতেছে-শুধুই বন-ধুধুলের লতা কোথায় সেই ত্রিশূন্যে দোলে, প্রাচীন শিরিষগাছের শেওলা-ধর ডালের গায়ে পরগাছার ঝাড় নজরে আসে ।
এই বন তার শ্যামলতার নবীন স্পর্শটুকু তার আর দিদির মনে বুলাইয়া দিয়াছিল ! জন্মিয় অবধি এই বন তাহাদের সুপরিচিত, প্রতি পলের প্রতি মুহুর্তের নীরব আনন্দে তাহদের পিপাসুহৃদয় কত বিচিত্র, কত অপূর্ব রসে ভরিয়া তোলে। বর্ষাসতেজ, ঘন সবুজ ঝোপের মাথায় নাটা-কঁাটার সুগন্ধ ফুলের হলুদ রংএর শীষ, আসন্ন সূর্যাস্তের ছায়ায় মোটা ময়না কঁাটা ডালের আগায় কাঠবিড়ালীর লঘুগতি আসা-যাওয়া, পত্রপুষ্পফলের সে প্রাচুর্য, সবাকার অপেক্ষা যখন ঘনবনের প্রাস্তবতী, ঝোপঝাডের সঙ্গীহীন বঁাকা ডালে বনের কোন অজানা পাখী বসিয়া থাকে, তখন তাহার মনের বিচিত্র, অপূর্ব, গভীর আনন্দরসের বর্ণনা সে মুখে বলিয়া কাহাকেও বুঝাইতে পারে না। সে যেন স্বপ্ন, যেন মায়া, চারিপাশ ঘিরিয়া পাখী গান গায়, ঝুরঝুরে করিয়া ঝরিয়া ফুল পড়ে, সুর্যাস্তের আলো আরও ঘন ছায়াময় হয় ।
এই বনের মধ্যে কোথায় একটা মজা, পুরানো পুকুর আছে, তারই পাডে যে ভাঙা মন্দিরটা আছে, আজকাল যেমন পঞ্চানন্দ ঠাকুর গ্রামের দেবতা, কোনো সময়ে ঐ মন্দিরের বিশালক্ষী দেবী সেইরকম ছিলেন। তিনি ছিলেন গ্রামের মজুমদাব বংশের প্রতিষ্ঠিত দেবতা, এক সময়ে কি বিষয়ে সফলমনস্কাম হইয়া তাত্বিাবা দেবীর মন্দিরে নরবলি দেন, তাহাতে রুষ্ঠা হইয়া দেবী স্বপ্নে জানাইয়া যান যে তিনি মন্দিব পরিত্যাগ করিয়া চলিয়া গেলেন, আর কখনো ফিরিবেন না। অনেক কালের কথা, বিশালাক্ষীর পূজা হইতে দেখিয়াছে এরূপ কোনো লোক আর জীবিত নাই, মন্দিব ভাঙ্গিয়া চুরিয়া গিয়াছে, মন্দিরের সম্মুখেব পুকুর মজিয়া ডোবায় পরিণত হইয়াছে, চারিধার বনে ছাইয়া ফেলিয়াছে, মজুমদার বংশেও বাতি দিতে আর কেহ নাই ।
কেবল-সেও অনেকদিন আগে-গ্রামের স্বরূপ চক্রবর্তী ভিন-গাঁ হইতে DBK DBDBD DDBBDBBBDYYBBDB BBB DDD DD DDDB DBB পথের ধারে দেখিলেন একটি সুন্দরী ষোড়শী মেয়ে দাড়াইয়া । স্থানটি লোকালয় হইতে দূরে, সন্ধ্যা উত্তীর্ণ হইয়া গিয়াছিল, পথে কেহ কোথাও নাই, এ সময় নিরালা বনের ধারে একটি অল্পবয়সী সুন্দরী মেয়েকে দেখিয়া স্বরূপ চক্রবর্তী দস্তুরমত বিস্মিত হইলেন। কিন্তু তিনি কোনো কথা কহিবার পূর্বেই মেয়েটি ঈষৎ গৰ্বমিশ্রিত অথচ মিষ্টিসুরে বলিল-আমি এ গ্রামের বিশালাক্ষী

